ეპიდზედამხედველობის,საკარანტინო, (შავი ჭირი, ქოლერა, ჰემორაგიული კონტაგიოზური ვირუსული ცხელებები), განსაკუთრებით საშიში და მათთან გათანაბრებული ინფექციების კონტროლისა და სხვა გადამდებ დაავადებათა პროფილაქტიკის კოორდინაციის 2001 წლის სახელმწიფო კომპონენტი
სადეზინფექციო საქმიანობა
კომპონენტის აღწერა
პროგრამა ითვალისწინებს ქვეყანაში სადეზინფექციო საქმიანობის მიმდინარეობაზე ზედამხედველობისა და მეთოდური ხელმძღვანელობის გაუმჯობესებას. სახელმწიფო ფედერალური პროგრამით გათვალისწინებული დაავადებების, კონტაგიოზური ვირუსული ჰემორაგიული ცხელებების, ტუბერკულოზის (BK +) (ლტოლვილთა კომპაქტურად განსახლების ადგილებში ეპიდსიტუაციების გამწვავების დროს), ქოლერის, შებრუნებითი ტიფის,   ცხელების (ფილტვის ფორმა), ორნითოზის შემოტანის, აღმოცენებისა და გავრცელების დროს ეპიდსაწინააღმდეგო ღონისძიებათა კომპლექსში სადეზინფექციო სამუშაოების ჩატარების (დასკვნითი დეზინფექცია) ორგანიზებას.

პრობლემატიკა
1. ქვეყანაში რთულ სოციალურ-ეკონომიკურ პირობებში გართულებულია ავადმყოფის იზოლაციის წესების დაცვა, რაც ხელს უწყობს დაავადების შემდგომ გავრცელებას კერაში და მის გარეთ, რითაც იქმნება როგორც არსებული, ისე ახალი დაავადების გავრცელების საშიშროება.

2. უხეშად ირღვევა ასეპტიკისა და ანტისეპტიკის წესები, რაც ძირითადად გამოწვეულია როგორც დეზინფექტანტების დეფიციტით, ისე სადეზინფექციო ხსნარების დამზადებისა და მოხმარების დაბალი პროფესიონალიზმით, ბაზრობებსა და კერძო ფირმებში შეძენილი შეძენილი საეჭვო, შეუმოწმებელი დეზ.საშუალებების გამოყენებით.

3. გაძნელებულია მოძრავი და სტაციონარული დეზ.კამერების, თანამედროვე სადეზინფექციო და სასტერილიზაციო აპარატების (ჰიდროპულტი, ავტომაქსი, დეზინფალი, შპრიცი), შრომის დაცვის საშუალებებისა და სხვ. შეძენა.

ამორტიზირებულია სადეზინფექციო ტექნიკა. ზოგიერთ რეგიონს კი საერთოდ არ გააჩნია იგი.

კომპონენტის მიზანი და ამოცანები
პროგრამის ძირითადი ამოცანები და მიზანია ინფექციურ დაავადებათა შემცირების სადეზინფექციო, სადერატიზაციო, სადეზინფექციო სამუშაოების გატარება ჯანდაცვის მსოფლიო ორგანიზაციის პოზიციების შესაბამისად. ამ მიზნის განსახორციელებლად პროგრამა ითვალისწინებს შემდეგი ძირითადი ამოცანების გადაჭრას:

( ნორმატიული დოკუმენტების მომზადება, დეზინფექციის, სტერილიზაციის, დეზინსექციის და დერატიზაციის მოქმედი ინსტრუქციულ-მეთოდური დოკუმენტების გადასინჯვა მათი ოპტიმიზაციის მიზნით;

( სამკურნალო-პროფილაქტიკურ დაწესებულებებში სადღეისოდ გამოსაყენებად რეკომენდირებული სადეზინფექციო საშუალებათა ნუსხის შემუშავება-განახლება. სტანდარტის შეუსაბამო სადეზინფექციო საშუალებების გამოვლენა და მათი რეალიზაციიდან ამოღების მიზნით სათანადო ზომების მიღება.

( სადეზინფექციო სამსახურების მუშაობის შესწავლა, შეფასება, ანალიზი, ადგილებზე სემინარ-კონსულტაციების ჩატარება.

( ქალაქებსა და რაიონებში სადეზინფექციო საქმიანობის სრულყოფა, მათი მატერიალურტექნიკური აღჭურვილობის ხელშეწყობა. პროგრამის შემუშავება, რომელშიც გათვალისწინებული იქნება საევაკუაციო ტრანსპორტის, სადეზინფექციო კამერებისა და სხვა სადეზინფექციო მოწყობილობის შეძენა.

( სადეზინფექციო ცენტრში ლაბორატორიული ბაზის შექმნა და მისი უზრუნველყოფა სათანადო ტესტებითა და რეაქტივებით.

( იძულებით გადაადგილებულ პირთა კომპაქტური განახლების ადგილების სადეზინფექციო მომსახურება ეპიდსიტუაციის მიხედვით
( სადეზინფექციო საქმიანობაში პრიორიტეტული მიმართულებების და სტანდარტების შემუშავება.

( ახალი სადეზინფექციო, სასტერილიზაციო საშუალებების შემოტანის საკონსულტაციო უზრუნველყოფა.

( სადეზინფექციო საქმიანობის განმახორციელებელი დაწესებულებებისა და ორგანიზაციების საქმიანობის კოორდინირება.

( კავშირის დამყარება სხვა ქვეყნების სადეზინფექციო, სასტერილიზაციო, სადეზინფექციო და სადერატიზაციო სამსახურებთან, საჭიროების შემთხვევაში ერთობლივი ღონისძიებების განხორციელება, ახალი დეზსაშუალებების გამოცდა
( სადეზინფექციო საშუალებების აუცილებელი მარაგის შექმნა და სათანადო აპარატურის შეძენა.

პროგრამის მართვას განახორციელებს საზოგადოებრივი ჯანდაცვის დეპარტამენტი, ძირითადი შემსრულებელი – სადეზინფექციო ცენტრი. პროგრამის შესრულებაში მონაწილეობას ღებულობენ როგორც რეგიონალური, ისე ადგილობრივი სადეზინფექციო სამსახურები.

ღონისძიებათა გატარების მიზნობრივი ჯგუფები
1. განსაკუთრებით საშიში ინფექციების კერები;

ჯანდაცვის მინისტრის ბრძანება №58/ო 14.02.96. წ.

საკარანტინო დაავადებები (შავი ჭირი, ქოლერა, ყვითელი ცხელება) ჰემორაგიული კონტაგიოზური ვირუსული ცხელებები, ტილისმიერი ტიფი,   ცხელება, განსაზღვრულ არეზე არსებული ობიექტები.

2. იძულებით გადაადგილებული პირების კომპაქტური განსახლების ადგილები, ეპიდსიტუაციის დაძაბულობის შემთხვევაში დასკვნითი და პროფილაქტიკური სადეზინფექციო ღონისძიებების ჩატარება (დეზინფექცია, დერატიზაცია, დეზინსექცია).

3. ეპიდსიტუაციის გამწვავების შემთხვევაში ბავშვთა დაწესებულებებში დასკვნითი დეზინფექციის ჩატარება (სასკოლო, სკოლამდელი).

4. ეპიდსიტუაციის გამწვავების შემთხვევაში დასკვნითი დეზინფექციის ჩატარება სამკურნალო-პროფილაქტიკურ დაწესებულებებში (სტაციონარები).

5. ეპიდსიტუაციის გამწვავების დროს სატრანსპორტო საშუალებები (საევაკუაციო ტრანსპორტი).

მოსალოდნელი შედეგები 2001 წლის ბოლოსათვის
ეპიდემიოლოგიური სიტუაციის გართულების შემთხვევაში საზოგადოებრივი ჯანდაცვის დეპარტამენტთან არსებული სადეზინფექციო ცენტრის მიერ სამხარეო და ადგილობრივი სპეციალიზირებული სამსახურებისათვის დახმარების გაწევის უზრუნველყოფა.

2001 წლის სამუშაო გეგმა-გრაფიკი
	ღონისძიების დასახელება
	შესრულების ვადა
	შენიშვნა

	სადეზინფექციო საქმეზე
ზედამხედველობა და მეთოდურ-პრაქტიკული დახმარება
1. ზუგდიდი, ხობი
2. ფოთი, აბაშა
3. სენაკი, მარტვილი
4. ლანჩხუთი, ოზურგეთი
5. ჩხოროწყუ, წალენჯიხა
6. ბათუმი, ხელვაჩაური
7. ქობულეთი, შუახევი
8. ჩოხატაური, ქუთაისი
9. რუსთავი, გარდაბანი
10. მარნეული, ბოლნისი
11. თბილისი, მცხეთა
12. თეთრიწყარო, წალკა

